ENTREVISTA

MAITE MARTIN, PRESIDENTA DA PLATAFORMA ONE HEALTH

“A estratexia One Health implica
unha forma diferente de facer
as cousas con respecto a como as
fixemos ata o de agora”

Maite Martin, presidenta da Conferencia de Decanos e Decanas de
Facultades de Veterinaria de Espafa, é tamén, dende hai uns meses, a
presidenta da Plataforma One Health, unha nova entidade sen dnimo de
lucro que engloba xa mais dun cento de asociacidns de todo o pais e
cuxo fin tltimo é contribuir a visibilizar o concepto One Health (“unha

satide") na sociedade.

A que fai referencia o One Health?
One Health é unha estratexia para re-
solver un problema sanitario comple-
x0, que implica unha forma diferen-
te de facer as cousas con respecto a
como as fixemos ata o de agora. Se nos
enfrontamos a problemas multifacto-

riais, de diversa magnitude e natureza
e que tenen un impacto na satde, non
podemos abordalos dende unha tnica
perspectiva, senén que se deben ter
en conta moitos factores (sanitarios,
economicos, sociais, culturais...) para
poder atopar a solucion mais eficiente.

AVA N

Que os factores ambientais e a
saude animal estin relacionados
coa satide humana non é algo novo.
Por que este vinculo adquiriu ago-
ra mais relevancia?

Porque o mundo cambiou moitisi-
mo, non é o mundo no que viviamos
hai 70 anos. Actualmente as persoas
desprazamonos moito e mais lonxe,
hai unha mobilidade constante de
individuos, mercadorias e animais,
e iso facilita a rapida propagacion de
virus. Vimolo coa covid. Ademais, é
obvio que os efectos antropoxénicos
se incrementaron substancialmente.
Deforestacién, contaminacién de au-
gas... estan a degradarse ecosistemas
nos que hai fauna que ten que atopar
outro lugar onde vivir, o que fai que
os animais de abasto poidan estar
madis en contacto coa fauna silvestre e
que os humanos, 4 sia vez, esteamos
cada vez mais en contacto cos ani-
mais (de abasto e domésticos).



» “E MOI SINXELO ENTENDER O QUE E O CONCEPTO ONE HEALTH,
PERO LEVALO A PRACTICA ENTRANA UNHA EXTRAORDINARIA

COMPLEXIDADE"

Entén, é agora maior a interrela-
cion entre a satde do medio am-
biente, dos animais e a humana?

Asi é. Intensificouse a stia magni-
tude moitisimo con respecto a hai
cincuenta anos. Agora é moito madis
facil que se produzan estes saltos de
especie. De feito, en xullo do 2020
a Plataforma Intergobernamental
Cientifico-normativa sobre Diversi-
dade Bioldoxica e Servizos dos Eco-
sistemas publicou un informe no que
mencionaban que se estima que hai
aproximadamente un millon e me-
dio de virus ainda non cofecidos que

estdn na fauna silvestre, dos cales
entre 500.000 e 800.000 poderian
potencialmente pasar os humanos. O
coronavirus era un deles. Esta plata-
forma avisaba de que se espera que
no futuro as pandemias sexan madis
frecuentes e mesmo poidan ser mdis
mortais e ese é un problema que non
se pode abordar s6 dende as presta-
cions sanitarias, como se facia o sé-
culo pasado. O mundo no que vivimos
non ten nada que ver co que era, pero
insistimos en actuar do mesmo xeito.
Hai que cambiar e iso é dificil porque
a tradicién pesa moito. »

UN CONCEPTO MAIS ABERTO E A LONGO PRAZO
AOrganizacién Mundial da Satde publicou a
finais de 2021 unha nova definicién do concepto
One Health co obxectivo de ampliar a vision do
termo. Agora, ainda que se contintia facendo
referencia a necesidade de velar pola satide dos
animais, as persoas e 0 medio ambiente, inclie
tamén unha serie de referencias (a necesidade
de aire puro, de auga potable, de loitar contra o
cambio climatico...) que buscan englobar mais
factores nel.

"Como estratexia, podese aplicar tanto a curto
prazo (con cousas que poderiamos introducir

de forma inmediata e que xa terfan un retorno
positivo), como a longo prazo porque, entre outras
cousas, os Obxectivos de Desenvolvemento Sosti-
ble que mais ou menos cofiece todo o mundo s6
se poden alcanzar mediante unha estratexia One
Health", sinala Martin. Asf pois, esta estratexia non
é mais que "unha forma de facer que permitiré
chegar a acadar os Obxectivos de Desenvolvemen-
to Sostible, entendendo que, como en calquera
problema, existe unha solucion utdpica, & que se
cadra non podemos chegar porque nos condicio-
nan os recursos dispofiibles, polo que habera que
buscar a solucién que se poida levar a cabo e que
sexa 0 mais eficiente posible”.

» “A CUESTION E COMO FACER
ESA TRANSFORMACION DE
FORMA QUE O GANDEIRO NON
SE VEXA PREXUDICADO"

Confiamos demasiado en que se
pode abordar calquera problema
de satide dende a medicina?

E posible e, de ser asi, estamos equi-
vocados. E certo que podemos ter
as capacidades ou os medios, pero
é necesario que estean ben coor-
dinados. Durante a pandemia de-
mostrouse que non existe unha boa
coordinacién (por exemplo, a nosa
capacidade diagnéstica tedrica era
moi superior 4 que se utilizou no seu
momento porque s6 se empregaron
hospitais para facer tests), non ha-
bia un plan de continxencia respecto
diso e actuouse de forma retroacti-
va, non proactiva. Sempre fomos
un paso por detrds do virus, nunca
nos puidemos adiantar, nin sequera
agora. Imaxina o que gafiariamos de
ser quen de pensar que tipo de virus
criamos que podian provocar unha
pandemia e dirixir os esforzos a bus-
car tratamentos, ou vacinas, contra
eses potenciais virus.

Esta infravalorado o labor dos pro-
fesionais veterinarios?

Eu tefio unha visién moito mais sinxe-
la do tema. Non é que non se valore, é
unha cuestién de mentalidade. Temos
que cambiar de actitude e entender
que a sadde é un todo, que non podes
diferenciar a saude dos animais, da
humana e da satide dos ecosistemas.
Ata o de agora tivemos unha visién
moi fraccionada dos aspectos que te-
fien un impacto en saude, o que fixo
que a abordaxe da satide humana se
realice case exclusivamente dende
unha perspectiva médica, baseada
no tratamento tras a aparicion da
enfermidade. No mundo actual isto
é insuficiente. Débense reforzar as
medidas preventivas, o que implica a
necesidade de colaboracion entre as
diversas disciplinas.

Insiste en referirse & necesidade
dun gran cambio. De parte de quen
ten que vir a iniciativa?

Os que poden provocar ese cambio
rompedor e transformador que ne-
cesitamos son os politicos. Se eles
non entenden isto, lamentablemente
quedara todo en que algunha xente
faga algins talleres e pouco mais.
Necesitase, primeiro, ese cambio de
mentalidade a nivel estatal. Pero isto
realmente terfa que ser un move-
mento global porque, por exemplo,
na loita contra o cambio climético,
non pode ser un s6 pais o que tefla
conciencia e faga todo o posible. Co
One Health pasa exactamente o mes-
mo, pero aqui xa entramos no terreo
dos intereses xeopoliticos, que adoi-
tan ter que ver coa economia e cos
sectores que son fortes en cada pais,
e co feito de que os politicos, polo
xeral, son persoas que non ven mais
al6 deses catro anos de mandato e
que saben que, se de stupeto se pro-
ponien facer politicas atrevidas ou
que vaian en contra dos sectores que
son fortes no seu pais, non volveran
ser elixidos.

Asi pois, a clave do movemento
tena a sociedade?

E unha cadea... Voucho levar a ou-
tro terreo: a violencia de xénero foi
un problema ao que non se lle pres-
tou atenciéon durante moito tempo,
pero, a medida que a sociedade foi
tomando conciencia diso, impulsouse
a creacion de politicas encaminadas
a tentar erradicala. Foi a xente quen
lle deu ese impulso. O handicap co
One Health é que é unha cuestién da
que ¢ dificil que a persoa de a pé sexa
consciente porque, por exemplo, non
é algo que saia constantemente nos
medios de comunicacion xerais. Asi,
é dificil que a poboacién poida impul-
sar este cambio cultural.

Como se poderia promover esa
toma de conciencia social?

Creando politicas de educacion
que incldan o que é o concepto One
Health para que a xente comece a ser
consciente de que a nosa relaciéon co
medio ten que cambiar. E iso é difi-
cil porque, estamos dispostos, por
exemplo, a renunciar a irnos de va-
cacions a outra punta do mundo? Ou,
digamos, a poder comer amorodos
en calquera época do ano? Porque
antes a froita de tempada era, na sta
maioria, de proximidade, pero ago-

ra afixémonos a que aqui temos de
todo. Estamos dispostos a renunciar
a iso? E moi sinxelo entender o que é
o concepto One Health, pero levalo 4
practica entrana unha extraordinaria
complexidade.

Por que xurdiu a plataforma One
Health?

O concepto One Health xa era cofie-
cido dende habia tempo. Con todo,
coa chegada da covid fixose evidente
que non podiamos continuar abor-
dando a satde como o estabamos
a facer. Foi asi como xurdiu a idea.
Xuntdmonos as conferencias de de-
canos de enfermeria, farmacia, me-
dicina e veterinaria e, en abril de
2021, lanzamos un posicionamento
en favor da implementacion do enfo-
que One Health. Nel especificabamos
a urxencia de facer algo que permi-
tise avanzar cara a esta visién global
da saude. A idea era dirimir cal era
o interese madis alé de nds e vimos
que habia cantidade de sociedades
cientificas, asociacions empresariais,
fundacioéns... que tamén vian esa ne-
cesidade, que estdn comprometidas
con este enfoque. Foi asi como deci-
dimos agruparnos como plataforma,
co obxectivo de poder sumar esfor-
Z0S e aumentar a nosa masa critica,
de forma que o concepto se fose fa-
cendo mais visible.

Que dinamica de traballo estin a
seguir?

Constituimos o Comité Coordina-
dor, que eu presido. Integramolo 11
persoas e nel estd representada, por
exemplo, a profesion médica (me-
diante a vicepresidenta segunda do
Consello Xeral de Colexios de Médi-
cos), a farmacia (a través da presi-
denta da Conferencia de Decanos de
Farmacia), tamén hai un membro do
Instituto de Ciencias do Mar e porta-
voces do sector empresarial (a Aso-
ciacion de Empresas en Sanidade
Ambiental), entre outros. Nestes mo-
mentos estamos a perfilar a estrutura
organizativa da plataforma e temos
pensado crear un grupo de traballo
para mellorar a difusién en xeral do
concepto mais alo do ambito cientifi-
co. Tamén enviamos a través da nosa
lista de distribucion os documentos
que se presentan a consulta publica,
cando é necesario creamos reunions
plenarias... A verdade é que a plata-
forma é tan nova ainda que non nos
deu tempo a moito. »

QUEN INTEGRA A PLATAFORMA ONE HEALTH?
Trétase dunha iniciativa altruista posta en marcha
polas conferencias de decanos de medicina,
enfermeria, veterinaria e farmacia de Espafia coa
colaboracién das stias respectivas organizacions
colexiais nacionais (o Consello Xeral de Colexios
Oficiais de Médicos, o Consello Xeral de Enferme-
ria de Espafia, a Organizacion Colexial Veterinaria
Espafiola e o Consello Xeral de Colexios Oficiais de
Farmacéuticos de Espafia).

Presentaronse de maneira oficial o 3 de novembro
e, en menos de medio ano, unironse a ela decenas
de fundacidns, sociedades cientificas, asociacions
profesionais, laboratorios farmacéuticos e entida-
des de difusion de todo o pais. En total, xa suman
a 127 membros.

Cales son os primeiros pasos que
esta a dar a asociacion?

O primeiro, queremos participar nos
documentos que se presentan a con-
sulta publica e que dan lugar logo a
reais decreto. Cada un dos membros
da plataforma podera facernos che-
gar 0s seus comentarios respecto
diso, os cales incluiremos no docu-
mento de alegaciéns que presentare-
mos. Desta forma, o noso texto esta
moito mdis enriquecido, porque non
s6 contén a vision do médico, do ve-
terinario ou do farmacéutico, senén
que tamén inclde opiniéns de exper-
tos de ciencias do mar, da enferme-
ria, das ciencias ambientais...

Tratase dunha plataforma total-
mente altruista. Que motiva a mais
de 120 organizacions a unirse?

Se o estamos a facer é porque esta-
mos comprometidos e porque cre-
mos que é necesario ese cambio no
enfoque, e a Unica via que vemos
nestes momentos para impulsalo é
xuntandonos e facendo forza. Como
dis, hai que ter en conta que todas
as persoas que estamos aqui, tra-
ballando, o facemos a maiores das
nosas obrigacions laborais, que non
son poucas. Gustarianos facer moito
madis, por suposto, pero non dispofie-
mos de tempo suficiente.

Reciben algun tipo de apoio insti-
tucional?

Non pedimos respaldo de entidades
publicas de momento porque ainda
estamos a facer os tramites para
dotarnos de personalidade xuridi-
ca. A nosa idea é poder presentar-
nos as convocatorias de axudas e
subvencions a entidades que estdn
no Rexistro co obxectivo de poder
organizar eventos, actividades de
difusion... En definitiva, ter uns mi-
nimos, porque por moitas ganas que
lle pofiamos a isto, chegados a un
punto necesitamos un certo impulso.

En que aspectos buscan incidir
mais no que se refire a difusion so-
cial?

E algo no que temos que traballar
porque é extremadamente complexo.
Cando falamos de comunicarlle unha
idea 4 sociedade, referimonos a esta
coma se fose un ente, pero a realida-
de é que estd conformada por moitas
persoas, que son moi diversas, con
diferentes idades, condicions, intere-
ses, que empregan diferentes canles
de comunicacion... Eu creo que un
punto de partida seria introducir no
curriculo de educaciéon primaria e
secundaria o concepto One Health,
pero iso non o podemos facer nos de
motu proprio, temos que dirixirnos
4 ministra de Educaciéon cunha pro-
posta.

Estamos a tempo de reeducar os
adultos?

Estamolo, pero o certo é que os cam-
bios culturais s6 se fan a través da
educacion e dende as etapas madis
temperas, porque o que estamos a
formar é os profesionais do mafa
que, mais que nos hoxe, seran os que
traballen xa con ese concepto inte-
grador da satude.

Como cre que afectard o avance
deste concepto o sector produtor?
Non poderia dirimilo... O tGnico que
che podo dicir é que todos os secto-
res necesitan unha certa transfor-
macién. E obvio que o sector da pro-
ducion se vai a ter que transformar.
Non digo que sexa todo, nin que tefia
que ser unha revolucion, pero vaise
a ter que transformar, como o tera
que facer calquera outro. O quid da
cuestiéon é como, porque é obvio que
esa transformaciéon non pode ir 4
conta do propio produtor.

» “SE O ESTAMOS A FACER
E PORQUE ESTAMOS
COMPROMETIDOS E PORQUE
CREMOS QUE E NECESARIO
ESE CAMBIO NO ENFOQUE"

De que maneira se lle deberia ex-
poiier este asunto o gandeiro?

E importante pofier uns limites: non
é 0 mesmo un pequeno produtor que
un macroprodutor, nin todo é branco
ou negro. Eu creo que todo o mun-
do ten claro que temos que ir cara
a unha produciéon mais sustentable
co medio ambiente e velar polo be-
nestar animal. O sector estd compro-
metido con iso. Fardn falta certos
cambios, pero é que isto é cousa de
todos: ou estamos no mesmo barco,
ou afundimos. Non é cuestion de se
o sector se vai a transformar ou non,
sen6n de como facer esa transfor-
macién de xeito que o gandeiro non
se vexa prexudicado. Se este o que
recibe é a instrucion de que se ten
que transformar e iso vai & sta cos-
ta, é obvio que vai estar en contra,
non porque non queira, senén por-
que non ten os medios para facelo,
porque non pode. ®

